
Numri i lëndës: 2023:236358 

Datë: 29.02.2024 

Numri i dokumentit:     05395166 

 

P.nr.1389/23 

 

NË EMËR TË POPULLIT 

 

GJYKATA THEMELORE NË PRIZREN – Departamenti i Përgjithshëm, Divizioni Penal, 

gjyqtari i vetëm gjykues Gani Kastrati, me pjesëmarrjen e praktikantit Erzen Kelmendi, në 

lëndën penale kundër të akuzuarës L.B., nga Prizreni, për shkak të veprës penale lëndimi i lehtë 

trupor nga neni 185 par. 3 nën par. 3.1 të Kodit Penal të Republikës së Kosovës 06/L-074 

(KPRK)-së. Sipas aktakuzës me numër PP/II.nr. 1934-5/23 të datës 28.12.2023 të Prokurorisë 

Themelore në Prizren, pas mbajtjes së shqyrtimit fillestar, në prezencën e prokurorit të shtetit 

Besim Susuri, të akuzuarës L.B., me mbrojtësin e tij av.Esat Gutaj, më datë 22.02.2024, 

publikisht mori dhe shpalli këtë: 

 

A K T G J Y K I M 

 

I akuzuari: 

 

L.B.,, nga i ati ......., e ëma .......e lindur ......., e lindur më datë .......nga Prizreni, ku edhe 

tani jeton në rr “ ....... “ lagjia Ortakoll .......,  ka të kryer shkollën fillore, e pa martuar, me 

profesion kuzhiniere,  e gjendjes së dobët ekonomike me numër personal ......., shqiptare, shtetase 

e Republikës së Kosovës. 

 

ËSHTË FAJTORE 

 

Me datë 02.10.2023 rreth orës 20:30, në Prizren në rrugën Hajdar Maloku, saktësisht tek rreth 

rrotullimi afër stacionit të autobusëve tek marketi “.......”, derisa e dyshuara L.B.,, ishte duke 

lëvizur me automjetin e saj “.......”. Pasi që është ndalur dhe është fjalosur me të dëmtuarin fëmijë 

K.D., (viktimë e ndjeshme), lidhur me dëmtimin e veturës, fillimisht e kap për krahu ndërsa më 

pas e sulmon duke e goditur me flakaresh në fytyrë, nga të cilat goditje i dëmtuari ka pasur 

ndrydhje të indeve të buta të regjionit të mollëzës së faqes së majtë të fytyrës dhe thyerje të 

kurorës së dhëmbit të 21-të, të shkaktuara nga veprimi mekanik i mjetit të fortë mbretës, të cilat 

kualifikohen si lëndime të lehta trupore me pasoja të përkohshme për shëndetin, të përshkruara 

më saktësisht në akt ekspertizën mjeko-ligjore të dr.V.H., me numër reference 08/2023 të 

dt.24.10.2023  

Këso dore ka kryer veprën penale Lëndimi i lehtë trupor nga neni 185 par. 3 nën 

par. 3.1 të Kodit Penal të Republikës së Kosovës. 

 

Andaj, gjykata në bazë të dispozitave të lartshënuara dhe neneve 7, 17, 38, 39, 40, 46, 

47, 48, 49, 69,70  185 par. 3 nën par. 3.1 dhe nenit 364 të Kodit të Procedurës Penale të 

Republikës së Kosovës (KPPRK) të akuzuarit i shqipton : 

 

 

DËNIM ME KUSHT 

 

Duke i vërtetuar dënimin me burgim në kohëzgjatje prej 6 (gjashtë) muaj, i cili dënim 

nuk do të ekzekutohet në afat verifikimi prej 1 (një) viti, nga dita e plotfuqishmërisë së këtij 

aktgjykimi, nëse e akuzuara nuk kryen vepër të re penale.  

  

 I dëmtuari – Përfaqësuesi ligjor i të dëmtuarit K.D., për realizimin e kërkesës pasurore 

juridike udhëzohet në kontest te rregullt juridike- civile.  

 

 URDHËROHET Shërbimi Sprovues i Kosovës- dega në Prizren që të bëjë 

mbikëqyrjen e dënimit me kusht. 

 

E akuzuara OBLIGOHET që ti paguaj shpenzimet e procedurës penale dhe atë: në 

emër të paushallit gjyqësor shumën prej 20 euro, në emër të ekspertizës mjeko-ligjore të paguaj 

shumën prej  20 euro,  si dhe në emër të kompensimit të viktimave, të paguaj shumën prej 20 

euro, të gjitha këto në afat prej 15 ditësh nga dita e plotfuqishmërisë së këtij aktgjykimi.   

 

 

A r s y e t i m 

 

Prokuroria Themelore në Prizren, ka parashtruar aktakuzë nën numrin PP/II.nr. 1934-

5/23 të datës 28.12.2023 ndaj të akuzuarit L.B., nga Prizreni, për shkak të veprës penale lëndimi 

i lehtë trupor nga neni 185 par 3 nën par. 3.1 të KPRK-së. 

 

Pas pranimit të shkresave të lëndës gjyqtari i vetëm gjykues, ka mbajtur shqyrtimin 

fillestar më datë 22.02.2024, në të cilin shqyrtim, i akuzuari  L.B., pas udhëzimeve lidhur me të 

drejtat të cilat u takojnë, sipas ligjit, pasi që ka kuptuar natyrën dhe pasojat e pranimit të fajësisë, 

e ka pranuar fajësinë që ngarkohet me aktakuzë. 

 

Prokurori i Besim Susuri gjatë shqyrtimit fillestar ka deklaruar se nuk e kundërshton 
pranimin e fajësisë, me pranimin e fajësisë në tërësi vërtetohet gjendja faktike e përshkruar 
si në dispozitiv të aktakuzës me këtë edhe fakti se e pandehura L.B., ka kryer veprën penale 
lëndimi i lehtë trupor nga neni 185 par. 3 nën par. 3.1 të KPRK-së. Pranimin e fajsisë nga 
ana e gjykatës të merret si rrethanë lahtësuese me rastin e caktimit të llojit dhe lartësisë së 
dënimit, ndërkaq duka pasur parasysh se vepra penale është kryer ndaj fëmijët- viktimë e 

ndishme, mënyra se si është kryer vepra penale dhe pasoja e shkaktuar ku pasoj e 
përdorimit të dhunës nga ana e të pandehurës, të miturit- viktimës së ndjeshme i është 
shkaktuar lëndimi i lehtë trupor me ç’rast i është dëmtuar kurora e dhëmbëve. Andaj, duke 
pasur interesin më të mirë të fëmijët si viktimë konsideron se gjykata do të i merr parasysh 
të gjitha rrethanat ashtu që të pandehurës do të i shqiptojë një dënim meritor i cili do të 
jetë me përputhje me peshën e veprës penale dhe pasojën e shkaktua. 
 

Mbrojtësi i të akuzuarës L.B., – Avokati Esat Gutaj gjatë shqyrtimit fillestar ka 

deklaruar se  propozon gjykatës që ta aprovoj pranimin e fajësisë pasi që e njëjta në kohë të 

mjaftuar është konsultuar me mbrojtjen, pranimin e bën në baza vullnetare duke kërkuar falje 

përfaqësueses e të dëmtuarit dhe se në të ardhmen fo të jetë e përmbajtur në veprimet e saja. 

 

E akuzuara L.B., gjatë shqyrtimit fillestar ka deklaruar se e pranon fajësinë 

vullnetarisht për veprën penale për të cilën është e ngarkuar si në aktakuzë duke theksuar se është 

penduar për një veprim të tillë, ka gabuar për këtë veprim, shpreh kërkim falje, po ashtu edhe në 

këtë seancë nënës së të dëmtuarit i kërkon falje e cila është prezentë sepse i tëri ky incident ka 

ndodhur nga momenti I çastit kur kam pare se i dëmtuari i ka thyer xhamin e veturës dhe në atë 

moment e njëjta ka qenë në afekt edhe pse të dëmtuarin nuk e ka njohur por sidoqoftë i kërkon 

falje nënës dhe familjes së tij dhe se i vjen keq për atë që ka ndodhur, është e pa punë, është hera 

e parë që ka rënë ndesh me Ligjin, premton dhe zotohet se në të ardhmen kurrë nuk do të përsërisë 

veprime të tilla kundërligjore dhe e lut gjykatën që deklarata saj të mirret si rrethanë lehtësuese  

 

Përfaqësuesi ligjor e ëma e të dëmtuarit K.D., - A.K., gjatë shqyrtimit fillestar ka 

deklaruar se  ajo është nëna e të dëmtuarit K.D., të njëjtin e ka djalë është i moshës së mitur 13 

vjeçar i njëjti nuk ka mundur të vjen në seancën e sotme për arsye se është në shkollën fillore si 

dhe ftesat nuk i kanë pranuar edhe pse gjykata i ka dërguar ftesat në rr.” ........” të cekur si në 

aktakuzë, por kjo adresë nuk është e saj dhe se adresa e saj saktë është rr.”........” p.nr., dhe se 

don të shtojë se e pandehura edhe pse djali I saj ka bërë një gabim por e pandehura nuk është 

dashur ta sulmoj birin e saj dhe paraprakisht është dashur që ti njoftoj ata si prindër dhe kërkon 

që e pandehura të dënohet sipas Ligjit. 

 

Në shqyrtimin fillestar, gjykata pas dëgjimit të palëve ka marrë aktvendim me të cilin e 

ka aprovuar pranimin e fajësisë nga ana e të akuzuarit, ngase ka konstatuar se janë plotësuar  të 

gjitha kushtet ligjore për një gjë të tillë, në këtë aspekt, e akuzuara e ka kuptuar natyrën dhe 

pranimin e fajësisë, se pranimi i fajësisë është bërë vullnetarisht nga ana e të akuzuarës, se 

pranimi i fajësisë mbështet në faktet dhe provat të cilat i përmban aktakuza dhe se aktakuza nuk 

përmban asnjë shkelje të qartë ligjore ose faktike . 

 

 Gjykata në shqyrtimin fillestar nga pranimi i fajësisë nga ana e të akuzuarit, ka vërtetuar 

këtë gjendje faktike. Me datë 02.10.2023 rreth orës 20:30, në Prizren në rrugeën Hajdar Maloku, 

saktësisht tek rrethrrotullimi afër stacionit të autobusëve tek marketi “........”, derisa e dyshuara 

L.B.,, ishte duke lëvizur me automjetin e saj “.......”. Pasi që është ndalur dhe është fjalosur me 

të dëmtuarin fëmijë K.D., (viktimë e ndjeshme), lidhur me dëmtimin e veturës, fillimisht e kap 

për krahu ndërsa më pas e sulmon duke e goditur me flakaresh në fytyrë, nga të cilat goditje i 

dëmtuari ka pasur ndrydhje të indeve të buta të regjionit të mollëzës së faqes së majtë të fytyrës 

dhe thyerje të kurorës së dhëmbit të 21-të, të shkaktuara nga veprimi mekanik i mjetit të fortë 

mbretës, të cilat kualifikohen si lëndime të lehta trupore me pasoja të përkohshme për shëndetin, 

të përshkruara më saktësisht në akt ekspertizën mjeko-ligjore të dr.V.H., me numër reference 

08/2023 të dt.24.10.2023. 

 

Kështu gjykata, në tërësi ka vërtetuar se pranimi i fajësisë, është bërë në pajtim me dispozitat e 

procedurës penale, dhe se në veprimet e të akuzuarës  formohen elementet e veprës penale në 

lëndimi i lehtë trupor nga neni 185 par. 3 nën par. 3.1të Kodit Penal të Republikës së Kosovës 

nr.06/L-074 (KPRK), për të cilën është penalisht përgjegjës, andaj të akuzuarën  L.B.,  e shpall 

fajtore dhe e dënon sipas ligjit. 

 

Gjatë marrjes së vendimit mbi llojin dhe lartësinë e dënimit,  gjykata ka vlerësuar të gjitha 

rrethanat lehtësuese dhe rënduese të parapara si në nenin 69 dhe 70 të KPRK-së të cilat ndikojnë 

në zgjedhjen e llojit dhe lartësisë së dënimit. Prej rrethanave lehtësuese për të akuzuarën L.B.,, 

gjykata ka vlerësuar pranimin e fajësisë, premtimin se në të ardhmen nuk do të përsërisin më 

veprime të tilla të kundërligjshme. Ndërsa, si rrethanë rënduese gjykata ka marrë natyrën dhe 

llojin e veprës penale, rrezikshmërinë e veprës penale. Andaj gjykata ka ardhur në përfundim se 

me dënimin e shqiptuar si në dispozitive të këtij aktgjykimi, do të arrihet qëllimi i dënimit, që e 

akuzuara  në të ardhmen të përmbahet nga veprimet e këtilla të kundërligjshme dhe se ky dënim 

i shqiptuar sipas bindjes së gjykatës, është në proporcion me veprën penale të kryer dhe me 

rrethanat personale të cilat i ka e akuzuara. 

 

Vendimi  për realizimin e kërkesës pasurore juridike, është marrë konform nenit 462 

par.1 e 2 të KPP-së. 

 

Vendimi për shpenzimet e procedurës penale u mor në kuptim të nenit 449 dhe 452 par. 

1. të KPPRK-së. 

 

Vendimi për kompensimin e viktimave të krimit është marrë në kuptim të nenit 36 par. 

3 pika 1 të Ligjit nr.08/L-109. 

 

Nga të cekurat si më lartë, u vendos si në dispozitave të këtij aktgjykimi. 

 

GJYKATA THEMELORE PRIZREN  

 DEPARTAMENTI I PËRGJITHSHËM , DIVIZIONI PENAL 

 

2023:236358, 22.02.2024 

  

 

 Praktikanti      Gjyqtari i vetëm gjykues 

  Erzen Kelmendi                                                                          Gani Kastrati  

 

 

KËSHILLË JURIDIKE: Kundër këtij aktgjykimi është e lejuar ankesa në afat prej 30 

(tredhjet) ditësh prej ditës së pranimit të të njëjtit, Gjykatës së Apelit në Prishtinë, nëpërmjet 

kësaj Gjykate Themelore. 


